
Styrkbeiðni - Stofnun Vigdísar Finnbogadóttur

Lagt er til að menningar- og ferðamálasviði Reykjavíkurborgar verði falið að gera samning 

við stofnun Vigdísar Finnbogadóttur í erlendum tungumálum fyrir árin 2017-2019. Framlag 

Reykjavíkurborgar verði 3 m.kr. árlega, alls 9 m.kr. með fyrirvara um fjárhagsáætlun 2018 og 

2019, sem greiðist árið 2017 af kostnaðarstað 09205, ófyrirséð. Fjármununum verði varið til 

að mæta kostnaði við sýningar og menningarviðburði fyrir almenning, ekki síst börn og 

ungmenni.

Dagur B. Eggertsson

     

Hjálagt:

Bréf forstöðumanns stofnunar Vigdísar Finnbogadóttur í erlendum tungumálum dags. 14. desember 2016.

Umsögn menningar- og ferðamálasviðs dags. 10. janúar 2017.







 

 

 
Menningar- og ferðamálasvið  
   

Reykjavík 
10. janúar 2017 
RMF17010007 

  
  
  
 

  
 

UMSÖGN 

 
 
Viðtakandi:           Ráðhús Reykjavíkur - borgarráð Reykjavíkur  
 
Sendandi:           Sendandi:    

 
 
Efni:  
Umsögn um erindi Stofnunar Vigdísar Finnbogadóttur um þriggja ára samning vegna 
viðburðadagskrár  
 
Texti:  

 
Vísað er til erindis frá Stofnun Vigdísar Finnbogadóttur í erlendum tungumálum ( R16120070) 
dags 14. desember 2016 þar sem óskað er eftir aðkomu Reykjavíkurborgar að fyrirhugaðri 
viðburðadagskrá fyrir almenning í Vigdísarhúsi. Í erindinu segir að fyrirhugað sé að 
skipuleggja vandaðar sýningar og þróttmikla dagskrá, bæði innan húss og utan, sem höfði til 
alls almennings, þó einkum barna og ungmenna. Jafnframt kemur fram að fyrir liggur 
samþykkt ríkisins um stuðning fyrir dagskrána næstu þrjú árin sem nemur alls 20 m.kr. á ári 
eða 2/3 hlutum fyrirhugaðs kostnaðar. Stofnunin leitar til sveitarfélaga á höfuðborgarsvæðinu 
til að brúa það sem út af stendur í þrjú ár, en að þeim tíma loknum er markmikið að reksturinn 
verði sjálfbær.  
 
Tilkoma Stofnunar Vigdísar Finnbogadóttur í Reykjavík er afar mikill menningarauki og 
sérstakt fagnaðarefni í borg sem jafnframt nýtur viðurkenningar UNESCO sem 
bókmenntaborg. Reykjavíkurborg hefur þegar sýnt velvilja sinn í verki með því að kosta gerð 
glæsilegs torgs við bygginguna sem einnig mun nýtast afar vel sem viðburðasvæði.  Það er 
mat undirritaðrar að mikill akkur verði í fjölbreyttri menningarstarfsemi á vettvangi 
Vigdísarhúss og að dýrmæt tækifæri verði í samstarfi stofnunarinnar við menningarstofnanir 
Reykjavíkurborgar og Reykjavík Bókmenntaborg UNESCO. Yfirlýst áform um að tala einnig 
til erlendra gesta í borginni falla vel að þeim markmiðum  ferðamálastefnu Reykjavíkurborgar 
um að lyfta menningarlífi og menningararfi í borginni þegar kemur að móttöku erlendra 
ferðamanna. Markmið menningarstefnu Reykjavíkur eru einnig skýr hvað varðar mikilvægi 
list- og menningarfræðslu fyrir börn og ungmenni og mun fyrirhuguð dagskrá, eins og henni 
er lýst í erindinu, styðja vel við þau markmið.  



 
Því er eindregið hvatt til þess að orðið verði við erindinu og gerður verði samstarfssamningur 
við Stofnun Vigdísar Finnbogadóttur til þriggja ára. Verði borgarráð við erindinu er lagt til að 
Menningar- og ferðamálasviði verði falið að annast samningsgerð og samstarf á 
samningstímanum.  

 
Virðingarfyllst  

 
 

Svanhildur Konráðsdóttir  
sviðsstjóri Menningar- og ferðamálasviðs  

